
				এই পাতাটির মুদ্রণ সংশোধন করা প্রয়োজন। 
"حسب۔۔ حک_ ے
আদিকাণ্ড ]
রাবণ বলিল, মামা, শুন মোর বাণী । তুলিতে না পারি, শীঘ্ৰ আন রথখানি। ঈষৎ হাসিয়া বলে, প্ৰহস্ত তাহারে । রথ লয়ে এই আমি রহিলাম দ্বারে | আরবার রাবণ ধনুকখান টানে। তুলিতে না পারে, চায় প্রহস্তের পানে ॥ কাকালেতে হাত দিয়া আকাশ নিরখে । মনে ভাবে, পাছে আসি ইন্দ্র বেটা দেখে ॥ বুঝিয়া প্ৰহস্ত রথ দিল জোগাইয়া। লাফ দিয়া রথে উঠে ধনুক এড়িয়া (১) ॥ পলাইয়া চলিল লঙ্কার অধিকারী। সকল বালক দেয় তারে টিটকারী ॥
লঙ্কায় শঙ্কায় গেল লঙ্কার রাবণ ।
আকাশে থাকিয়া দেখে যত দেবগণ । শ্ৰীলক্ষীপতির লক্ষনী লবে কোন জন । তুলিবেন ধনুক কেবল নারায়ণ ॥ কৃত্তিবাস পণ্ডিতের কি কহিব শিক্ষা । আদ্যকাণ্ড গাইল, সীতার হইল রক্ষা ॥
শ্রীরামের গঙ্গাস্নান ও গুহক-সম্মিলন । এক দিন দশরথ পুণ্য তিথি পাইয়া। গঙ্গামানে যান রাজ চারি পুত্ৰ লইয়া। হইবেক অমাবস্ত তিথিতে গ্রহণ।
রামের কল্যাণে রাজা দিবেন কাঞ্চন ||
তুরঙ্গ মাতঙ্গ চলে সঙ্গে শতে শতে। চারি পুত্র সহ রাজা চাপিলেন রথে । চলিল কটক সব নাহি দিশপাশ (২) । কটকের শব্দে পূর্ণ হইল আকাশ। চলেছেন দশরথ চড়ি দিব্য রথে । নারদ মুনির সঙ্গে দেখা হৈল পথে।
মুনি বলে, কোথা রাজা, করিছ পয়াণ । ভূপতি কহেন, গিয়া করি গঙ্গাস্নান। মুনি কহে, দশরথ, তুমি ত অজ্ঞান। রাম-মুখ দেখিলে কে করে গঙ্গালান। পতিতপাবনী গঙ্গা পৃথিবীমণ্ডলে। সেই গঙ্গা জন্মিলেন র্যার পদ তলে ৷ সেই দান সেই পুণ্য সেই গঙ্গাস্নান। পুত্রভাবে দেখ তুমি প্ৰভু ভগবান ॥ এত যদি নৃপতিরে কহিলেন মুনি। রাজা বলে, চল ঘরে রাম রঘুমণি ॥ বাপের বচন শুনি বলেন শ্রীরাম ।
অনেক পাষণ্ড (৩) আছে ধৰ্ম্মপথে বাম । গঙ্গার মহিমা আমি কি বলিতে জানি । না শুনিও মহারাজ, নারদের বাণী ॥ এত যদি বললেন কৌশল্যাকুমার। চলিলেন রাজা দশরথ আরবার |
চলিল রাজার সৈন্য আনন্দিত হৈয়া।
গুহক চণ্ডাল আছে পথ আগুলিয়া ৷ তিন কোটি চণ্ডালেতে গুহক বেষ্টিত। হুড়াহুড়ি বাধে দশরথের সহিত । গুহক চণ্ডাল বলে, শুন দশরথ । ভাঙ্গিয়া আমার দেশ করিলে কি পথ | বারে বারে যাহ তুমি এই পথ দিয়া। সৈন্যেতে আমার রাজ্য ফেলিল ভাঙ্গিয় ॥ গঙ্গামান করিতে তোমার থাকে মন । আর পথ দিয়া তুমি করহ গমন । যদি ইচ্ছা থাকে যাইলার এই পথে । দেখাও তোমার আগে পুত্র রঘুনাথে। রাম রাম বলিয়া যে গুহক ডাকিল । রথমধ্যে রামেরে ভূপতি লুকাইল ।
(১) এড়িয়া-ছাড়িয়া। (২) দিশপাশ-কুপ-কিনারা ; সীম। (৩) পাও-পাপিষ্ঠ পামর।

